
	№ 01/9-1/10938-2024

	ՀՀ կառավարության որոշման նախագծի վերաբերյալ հայտնում են հետևյալը.
Նախագծի հիմնավորման համաձայն վերապատրաստումների պլանի քննարկման և հաստատման շրջանակներում դասընթացների և գործուղումների գծով լրացուցիչ գումարի անհրաժեշտություն է առաջացել, ինչը պայմանավորված է ԻԿԱՕ-ի աուդիտի արդյունքներով բարձր արժողությամբ չնախատեսված որոշ դասընթացների, ինչպես նաև հավելյալ, արտահերթ այլ դասընթացների անցկացման և մասնագիտական վերապատրաստումների հանգամանքներով, որի վերաբերյալ առկա են ստորև ներկայացված դիտարկումները.
1. Նախագծին կից ներկայացված հաշվարկների համաձայն 11002 միջոցառման գծով 2024թ. ընթացքում կատարվելիք ծախսերը կազմում են արտասահմանյան գործուղումների մասով 36.3 մլն դրամ, իսկ աշխատակազմի մասնագիտական զարգացման ծառայություններով գծով 65.4 մլն դրամ (ընդամենը 101.7 մլն դրամ)՝ ՀՀ 2024թ. պետական բյուջեով արտասահմանյան գործուղումների մասով նախատեսված 24.5 մլն դրամի և աշխատակազմի մասնագիտական զարգացման ծառայություններով մասով նախատեսված 54.3 մլն դրամի դիմաց (ընդամենը 78.8 մլն դրամ)։ Արդյունքում տարբերությունը կազմում է 22.9 մլն դրամ (համապատասխանաբար 11.8 մլն դրամ և 11.1 մլն դրամ)՝ վերաբաշխվող 34.3 մլն դրամի դիմաց։ 
Այս պարագայում պարզաբանման անհրաժեշտություն ունի Նախագծով արտասահմանյան գործուղումների մասով 4.0 մլն դրամ և աշխատակազմի մասնագիտական զարգացման ծառայություններով մասով 7.4 մլն դրամ ավել ներկայացված առաջարկությունը՝ ընդամենը 11.4 մլն դրամ։ 
Միաժամանակ հայտնում ենք, որ ՀՀ 2024թ. պետական բյուջեով 1176 ծրագրի 11002 միջոցառման շրջանակներում արտասահմանյան գործուղումների և աշխատակազմի մասնագիտական զարգացման ծառայությունների ձեռք բերման համար 1-ին կիսամյակում նախատեսված 43.3 մլն դրամի դիմաց փաստացի ֆինանսավորումը 22.05.2024թ. դրությամբ կազմում 30.6 մլն դրամ, կամ հատկացումների 70.6%-ը։ 
Ուստի հաշվի առնելով վերը նշվածն առաջարկում ենք ներկա փուլում հարցը կարգավորել միջեռամսյակային վերաբաշխում կատարելու միջոցով, իսկ լրացուցիչ գումարի հատկացման հարցին անդրադառնալ տարեվերջին։











































2. Սույն Նախագծով և ՀՀ տարածքային կառավարման և ենթակառուցվածքների նախարարության կողմից շրջանառության մեջ դրված ՀՀ կառավարության մեկ այլ որոշման նախագծով առաջարկվում է ՀՀ 2024թ. ճշտված բյուջեով 1157 ծրագրի 21002 միջոցառման շրջականներում շինարարական աշխատանքների գծով գումարը (434.0 մլն դրամ) նվազեցնել 384.3 մլն դրամով։ Միաժամանակ Նախագծի հիմնավորման համաձայն նվազեցումը չի հանգեցնի հետագա վերաբաշխումների իրականացման անհրաժեշտության։
Այս կապակցությամբ առաջարկում ենք վերը նշված նախագծերը ՀՀ կառավարության կողմից հավանության արժանանալու պարագայում մնացորդային 50.6 մլն դրամն ուղղել ՀՀ կառավարության պահուստային ֆոնդ։







3. Նախագծում առկա խմբագրական բնույթի թերությունների կապակցությամբ առաջարկում ենք.
ա/ Նախագծի նախաբանից հանել «Հայաստանի Հանրապետության բյուջետային համակարգի մասին» օրենքի 19-րդ հոդվածի 3-րդ մասին (ՀՀ կառավարության պահուստային ֆոնդից հատկացումներին վերաբերվող դրույթ) և Գնումների մասին օրենքի 23-րդ հոդվածին (սահմանված են մեկ անձից գնումներ կատարելու պայմանները) կատարվող հղումները,
բ/ Նախագծի N 2 հավելվածում ճշտել 1176 ծրագրի 11002 «Աշխատակազմի մասնագիտական կարողությունների զարգացում» միջոցառման գործառական դասակարգումները և դրանց անվանումները,
գ/ Նախագծի N 4 հավելվածում 1004 ծրագրի 31009 միջոցառման մասով ներկայացնել միջոցառումն իրականացնողի անվանումը՝ նշելով համապատասխան ֆինանսական ցուցանիշը,
դ/ Նախագծի N 6 և N 7 հավելվածներում ներկայացնել արդյունքի համապատասխան չափորոշիչները (օրինակ, վերապատրաստվողների թվաքանակը, դասընթացների թիվը և այլն) և դրանց մասով  ոչ ֆինանսական ցուցանիշները














ե/ Նախագծի N 8 հավելվածում ներառված 79631200/1 աշխատակիցների վերապատրաստման ծառայություններ ԳՄԱ կոդով գնման առարկայի մասով դիրքորոշում հնարավոր է հայտնել մեկ անձից գնման ձևի ընտրության վերաբերյալ կարգավորումները Նախագծի ընդունումը հիմնավորող փաստաթղթում բացահայտելու դեպքում:


	









Ընդունվել է ի գիտություն։ 
Քաղաքացիական ավիացիայի կոմիտեի (այսուհետ՝ Կոմիտե) 1176 ծրագրի 11002 միջոցառման շրջանակներում Կոմիտեի 2024 թվականի վերապատրաստումների պլանի քննարկման և հաստատման շրջանակներում դասընթացների և գործուղումների գծով, գնահատումների համաձայն, տարեկան 34,327.1 հազ. դրամ լրացուցիչ ֆինանսավորում հատկացնելու անհրաժեշտություն է առաջացել, այդ թվում՝ 9 ամսում՝ 32,557.41 հազ. դրամ: ՀՀ ֆինանսների նախարարության կողմից դիտարկվել է ներկայացված հաշվարկի միայն մեկ թերթը, մինչդեռ մյուս թերթի ամփոփ մասում հաշվարկների մեջ (բանաձևերով կապակցումները պահպանված են) ներառված են գործուղումների և վերապատրաստումների մասով լրացուցիչ հաշվարկներ, որոնց արդյունքում հիմնավորվում է նախագծով ներկայացված ցուցանիշները: Ավելին, գնահատումները կատարվել են հիմք ընդունելով գնահատման պահին առաջին եռամսյակի փաստացի կատարված գործուղումները և արդեն իսկ կատարված դասընթացները, բյուջեի փաստացի կատարողականը, որի արդյունքում հաշվարկների համար հիմք է հանդիսացել գնահատման պահին առկա ամբողջ պլանի տարեկան մնացորդը:
Կատարողականի քննարկումը տվյալ պահին արդյունավետ չէ, քանի որ տարբեր տեխնիկական պատճառներով առաջին եռամսյակում վերապատրաստումների որոշ մասը հետաձգվել է կամ տեղափոխվել, որոշ դասընթացներ կատարվել են անվճար, ի հայտ են եկել նոր հրատապ դասընթացներ: Բացի այդ, գնահատվել է, որ կիսամյակային պլանը կատարվելու է, մնացորդն էլ օգտագործվելու է և նույնիսկ այդ պայմաններում չի բավականացնում մոտ 3.8 մլն դրամ: Դեռևս առկա է 1 ամիս և կատարողականը էապես կբարձրանա (թեև օբյեկտիվ, կոմիտեից անկախ պատճառներով խնդիրներ կարող են առաջանալ որոշ գործուղումների և դասընթացների իրականացման մասով, որը հնարավոր չէ կանխատեսել):
Հարցի կարգավորումը միջեռամսյակային վերաբաշխման միջոցով նախապես դիտարկվել էր, սակայն այն հարցի հիմնական լուծումը չի ապահովում, քանի որ գումարների հիմնական մասը պահանջվում է 9 ամսում՝ 32,557.41 հազ. դրամ, իսկ 4-րդ եռամսյակում նախատեսված գումարի  (մոտ 19.7 մլն դրամ) տեղաշարժը չի բավականացնի նույնիսկ 9 ամսում անհրաժեշտ գումարի պահանջին և արդյունքում հարցը կկարգավորվի մասնակի: Նախագծով առաջարկվում է հարցին տալ ամբողջական լուծում:



Չի ընդունվել։
30․05․2024թ․ N ԳՍ/23.1/17407-2024 գրությամբ ՀՀ ֆինանսների նախարարություն է ներկայացվել ««Հայաստանի Հանրապետության 2024 թվականի պետական բյուջեի մասին» օրենքում փոփոխություն և լրացում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագիծը, որով նախատեսվում է ՀՀ 2024թ. ճշտված բյուջեով 1157 ծրագրի 21002 միջոցառման շրջականներում իրականացնել միջհոդվածային վերաբաշխում՝ 40․0 մլն․ դրամով։ 



Ընդունվել է։
Նախագծում կատարվել են համապատասխան փոփոխություններ։



Ընդունվել է։
Հավելվածում կատարվել են համապատասխան փոփոխություններ։

Ընդունվել է։
Հավելվածում կատարվել են համապատասխան փոփոխություններ։

Չի ընդունվել։
Ոչ ֆինանսական ցուցանիշների փոփոխություն ներկա դրությամբ կիսամյակային և տարեկան կտրվածքով չի կանխատեսվում, որը պայմանավորված է մի շարք ցածր արժողությամբ դասընթացների փոխարինումը  ԻԿԱՕ-ի աուդիտի արդյունքներով բարձր արժողությամբ չնախատեսված որոշ դասընթացների, ինչպես նաև հավելյալ, արտահերթ այլ դասընթացների անցկացման և մասնագիտական վերապատրաստումների հետ, որի համար չի ներկայացվում այդ հավելվածներում փոփոխություն: Հետագայում, փաստացի արդյունքներից ելնելով, անհրաժեշտության դեպքում դրանք կներկայացվեն հաշվետվություններով:
Ընդունվել է ի գիտություն։
79631200/1 աշխատակիցների վերապատրաստման ծառայություններ ԳՄԱ կոդով գնման առարկայի մեկ անձից գնման ձևը նախատեսված է պետական բյուջեի տվյալ հավելվածում և ընդամենը տվյալ հոդվածի մասով գումար է ավելացվում նմանատիպ դասընթացների ձեռքբերման համար, ինչպես դա կատարվում է առկա դասընթացների դեպքում և նոր հիմնավորում ներկայացնելու անհրաժեշտությունը բացակայում է:

	2.  ՀՀ ֆինանսների նախարարություն
	16.07.2024թ.

	
	№ 01/9-1/14942-2024

	ՀՀ կառավարության որոշման նախագծի վերաբերյալ հայտնում են հետևյալը.
Նախագծի հիմնավորման համաձայն՝ վերապատրաստումների պլանի քննարկման և հաստատման շրջանակներում դասընթացների և գործուղումների գծով լրացուցիչ գումարի անհրաժեշտություն է առաջացել, ինչը պայմանավորված է ԻԿԱՕ-ի աուդիտի արդյունքներով բարձր արժողությամբ չնախատեսված որոշ դասընթացների, ինչպես նաև հավելյալ, արտահերթ այլ դասընթացների անցկացման և մասնագիտական վերապատրաստումների հանգամանքներով: Այս կապակցությամբ առկա են ստորև ներկայացված դիտարկումները.
1. ՀՀ ֆինանսների նախարարություն էր ներկայացվել ՀՀ կառավարության մեկ այլ որոշման նախագիծ, որով առաջարկվել էր ՀՀ 2024թ. պետական բյուջեով նախատեսված 1157 ծրագրի «21002. Երևանի մետրոպոլիտենի ենթակառուցվածքների կառուցում» միջոցառման գծով կատարել 40․0 մլն դրամի միջհոդվածային վերաբաշխում՝ մետրոյի Սուրմալու կայարանի կառուցման նախագծային աշխատանքների կանխավճար՝ 10%, ինչի վերաբերյալ ՀՀ ֆինանսների նախարարության կողմից տրվել է բացասական դիրքորոշում՝ առաջարկելով ծախսերն իրականացնել Երևանի քաղաքապետարանի բյուջեի հաշվին։
Ուստի, այս պարագայում պարզաբանման անհրաժեշտություն ունի վերաբաշխման արդյունքում «Շենքերի և շինությունների շինարարություն» հոդվածի գծով մնացորդային 40.0 մլն դրամը ևս ՀՀ կառավարության պահուստային ֆոնդ չուղղելու հանգամանքը։


2. Նախագծում առկա խմբագրական թերությունների վերաբերյալ հայտնում ենք հետևյալը.
ա/ Նախագծի N 1 և N 2 հավելվածներում անհրաժեշտ է «Ընդամենը» տողի «տարի սյունակում» նշված ֆինանսական ցուցանիշները զրոյացնել։

բ/ Անհրաժեշտ է Նախագծի հավելվածներում ֆինանսական ցուցանիշները կետից հետո նշել մեկ նիշով։
գ/ Առաջարկում ենք Նախագծի 2-րդ հավելվածում միջոցառումները ներկայացնել ըստ գործառական դասակարգումների հերթականության և հանել Նախագծի N 9 հավելվածը՝ նկատի ունեալով, որ վերջինիս անհրաժեշտությունը բացակայում է։ 

	









  -Ընդունվել է․
ՀՀ 2024թ. պետական բյուջեով նախատեսված 1157 ծրագրի «21002. Երևանի մետրոպոլիտենի ենթակառուցվածքների կառուցում» միջոցառման «Շենքերի և շինությունների շինարարություն» հոդվածում առկա 40.0 մլն դրամը  ուղղվել է ՀՀ կառավարության պահուստային ֆոնդ։
Արդյունքում ՀՀ կառավարության պահուստային ֆոնդ է ուղղվել շուրջ 50,572․9․հազ․ դրամ գումար, պայմանով, որ պահուստային ֆոնդից վերաբաշխում կատարելու պարուգայում նախագծերը չեն մերժվի։



ա/-Ընդունվել է։
Հավելվածում կատարվել են համապատասխան փոփոխություններ։

բ/-Ընդունվել է։
Հավելվածում կատարվել են համապատասխան փոփոխություններ։
գ/-Ընդունվել է։
Կատարվել են համապատասխան փոփոխություններ։


	3․ՀՀ ֆինանսների նախարարություն

	17.07.2024թ.

	
	№ 01/9-1/15131-2024

	Ձեր 15.07.2023թ. N 02/16.12/24430-2024  գրությանը կից ներկայացված` ««Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություն և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի լրամշակված տարբերակի վերաբերյալ հայտնում ենք հետևյալը, 
Նախագիծը, որով առաջարկվում է ավիացիայի բնագավառում լրացուցիչ ծախսերի ֆինանսավորման նպատակով ՀՀ 2024թ. պետական բյուջեով 1157 ծրագրի «21002. Երևանի մետրոպոլիտենի ենթակառուցվածքների կառուցում» միջոցառման գծով նախատեսված գումարից 44.9 մլն դրամը վերաբաշխել, որից 34.3 մլն դրամն ուղղել 1176. Ավիացիայի բնագավառում վերահսկողության և կանոնակարգման ապահովում ծրագրի «11002. Աշխատակազմի մասնագիտական կարողությունների զարգացում» միջոցառմանը, իսկ 10.6 մլն դրամը՝ ՀՀ կառավարության պահուստային ֆոնդ, քննարկվել է ՀՀ ֆինանսների նախարարությունում, որի վերաբերյալ մեր դիրքորոշումը հայտնել ենք ՀՀ տարածքային կառավարման և ենթակառուցվածքների նախարարությանը 16.07.2024թ. N 01/9-1/14942-2024 գրությամբ։ Այնուամենայնիվ Նախագծի լրամշակված տարբերակի վերաբերյալ առկա են ստորև ներկայացված դիտարկումները.
1. ՀՀ ֆինանսների նախարարություն էր ներկայացվել ՀՀ կառավարության մեկ այլ որոշման նախագիծ, որով առաջարկվել էր ՀՀ 2024թ. պետական բյուջեով նախատեսված 1157 ծրագրի «21002. Երևանի մետրոպոլիտենի ենթակառուցվածքների կառուցում» միջոցառման գծով կատարել 40․0 մլն դրամի միջհոդվածային վերաբաշխում՝ մետրոյի Սուրմալու կայարանի կառուցման նախագծային աշխատանքների կանխավճար՝ 10%, ինչի վերաբերյալ ՀՀ ֆինանսների նախարարության կողմից տրվել է բացասական դիրքորոշում՝ առաջարկելով ծախսերն իրականացնել Երևանի քաղաքապետարանի բյուջեի հաշվին։
Ուստի, այս պարագայում պարզաբանման անհրաժեշտություն ունի վերաբաշխման արդյունքում «Շենքերի և շինությունների շինարարություն» հոդվածի գծով մնացորդային 40.0 մլն դրամը ևս ՀՀ կառավարության պահուստային ֆոնդ չուղղելու հանգամանքը։



1. Նախագծում առկա խմբագրական թերությունների վերաբերյալ հայտնում ենք, որ  անհրաժեշտ է Նախագծի N 1 և N 2 հավելվածներում «Ընդամենը» տողի «տարի սյունակում» նշված ֆինանսական ցուցանիշները զրոյացնել, իսկ 2-րդ հավելվածում միջոցառումները ներկայացնել ըստ գործառական դասակարգումների հերթականության։ 
Հարկ է նշել, որ Նախագիծը ներառվել է ՀՀ վարչապետի 28.06.2024թ. N 02/16.5/22642-2024 հանձնարարականի շրջանակներում՝ ՀՀ ֆինանսների նախարարության կողմից ՀՀ վարչապետի մոտ քննարկմանը ներկայացվելիք ՀՀ 2024թ. պետական բյուջեով նախատեսված կառավարության պահուստային ֆոնդից հատկացումների, ինչպես նաև ՀՀ 2024թ. պետական բյուջեում վերաբաշխումների վերաբերյալ ՀՀ կառավարության որոշումների նախագծերի փաթեթում։
	























  -Ընդունվել է․
ՀՀ 2024թ. պետական բյուջեով նախատեսված 1157 ծրագրի «21002. Երևանի մետրոպոլիտենի ենթակառուցվածքների կառուցում» միջոցառման «Շենքերի և շինությունների շինարարություն» հոդվածում առկա 40.0 մլն դրամը  ուղղվել է ՀՀ կառավարության պահուստային ֆոնդ։
Արդյունքում ՀՀ կառավարության պահուստային ֆոնդ է ուղղվել շուրջ 50,572․9․հազ․ դրամ գումար, պայմանով, որ պահուստային ֆոնդից վերաբաշխում կատարելու պարուգայում նախագծերը չեն մերժվի։

-Ընդունվել է։
Հավելվածում կատարվել են համապատասխան փոփոխություններ։




-Ընդունվել է ի գիտություն․
Հիմք ընդունելով 18.06.2024թ. Ֆինանսատնտեսական նախարարական կոմիտեի նիստի քննարկման արդյունքները և ՀՀ Վարչապետի աշխատակազմի 15․07․2024 թ․ թիվ 02/16.12/24430-2024 գրությունը՝ նախագիծը կներկայացվի ՀՀ Վարչապետի աշխատակազմ։



